Kreativ gruppeoppgåve: Teikn livet til Ivar Aasen 
Målet med denne oppgåva er at dokker skal bli betre kjende med Ivar Aasen og korleis han arbeidde, gjennom ein kreativ innfallsvinkel. Gå saman i grupper og lag ein teikn-livet-mitt-video, det som på YouTube blir kalla for draw-my-life. Bruk kjeldene under og eiga lærebok for å skaffe meir informasjon om Ivar Aasen og språksynet hans. 
Dokker vel sjølve om dokker vil fortelje i første- eller tredjeperson.
Oversikt over kjelder ein kan bruke: 
· Ivar Aasen, fagtekst henta frå Nynorsk kultursentrum
· Ivar Aasen – serie i to delar, NRK (video)
· Språkhistorien på 1800-talet, YouTube (video)
· Språksituasjonen i Noreg i dag, fagartikkel henta frå NDLA

Framgangsmåte: 
· Start med å planleggje kva dokker vil ha med. 
· Tenk over korleis dokker vil vise kjenslene og tankane/ideane til Ivar Aasen.
· Lag ei dreiebok med 6–8 ruter før dokker byrjar å teikne. 
· Bruk A3-ark eller ei tavle til enkle strekteikningar. 
· Set mobilen på eit stativ eller noko stødig. Kameraet skal stå i ro og peike på arket eller tavla.
· Gjer opptak og forsøk å teikne heile historia i eitt opptak. Ikkje snakk medan dokker teiknar.
· Når teikninga er ferdig, skrur dokker opp tempoet på videoen.
· Legg på lyd som set stemninga, og forklar kort kva som skjer. 
Vis videoen for klassen. 
Her finn du døme på teikn-livet-mitt-videoar som kan fungere som inspirasjon: 
· Malala Yousafzai
· Draw My Life



